
АННОТАЦИЯ 
Ушбу мақолада ер ва ундаги ҳаётий жараёнларни кимёвий билимлар иштирокисиз идрок 
қилиб ва англаб бўлмайди, шунинг учун “Кимё” геология ва география ўқув предметларининг 
дидактик ҳамкорлиги эвазига талабаларнинг ушбу фанлар бўйича билимларини 
мустаҳкамлаш, ҳамда бу фаннинг интегратив характери кучли ифодаланган ва ундан 
фанлараро алоқадорликни ташкил этиш учун юксак самара билан фойдаланиш ва яна бўлажак 
геолог, географ ва минералогларга “Кимё” курсини тўлақонли тарзда ўқитиш зарурлиги 
ҳақида фикр юритилган. 
Калит сўзлар: дидактика, интеграция, компонент, фанлараро алоқадорлик, диалектика, 
феномен. 

НЕОБХОДИМОСТЬ ОБЕСПЕЧЕНИЯ БУДУЩИХ ГЕОЛОГОВ 

ХИМИЧЕСКИМИ ЗНАНИЯМИ О ГРУНТЕ 
АННОТАЦИЯ 

В данной статье невозможно воспринимать и понимать процессы жизни на Земле и в ней без 
участия химических знаний, поэтому дидактическое сотрудничество предметов геологии и 
географии по дисциплине "химия" оправдано укреплением знаний студентов по этим 
дисциплинам, причем ярко выражен комплексный характер этой науки, а также использование 
высоких технологий будущему геологу, географу и минералогу было дано представление о 
необходимости полноценного преподавания курса "химия". 

THE NEED TO PROVIDE FUTURE GEOLOGISTS WITH CHEMICAL 
KNOWLEDGE ABOUT THE GROUND 

ABSTRACT 
In this article, it is impossible to perceive and understand the processes of life on Earth and in it 
without the participation of chemical knowledge, therefore, the didactic cooperation of the subjects 
of Geology and geography in "chemistry" is justified by the strengthening of students ' knowledge in 
these disciplines, and the integrated nature of this science is strongly expressed, and the use of high 
the future geologist, geographer and mineralogger was given an idea of the need to fully teach the 
course "chemistry". 
Keywords: didactics, integration, component, sciencelararo relationadorlik, dialectics, phenomenon. 

 
Табиат кучлари ва ҳодисалари қаршисида дастлаб ўзининг ожизлиги туфайли инсон 

уни турлича ва ўзининг ақли етар даражада тасвирлашга уринди. Оламнинг тузилишини Ер, 
Қуёш, Ой ва юлдузлар ўлчамида тушунтиришнинг ўзи қанчадан-қанча хато фикрлар, ғоялар, 
қарашлар, фаразлар, назарияларнинг яралишига олиб келди. Биргина геоцентрик ва 
гелиоцентрик таълимотларнинг тарихини эсга олиш ҳам бу борада яққол мисол бўлади. Ҳаёт 
ва ўлим, сиҳат-саломатлик ва касалликлар, организм ва уни ўраб турган атроф-муҳит 
муносабатлари диалектикаси, табиий ва сунъий ҳамда синтетик моддий олам 
маҳсулотларининг нисбий кўламлари ҳамда уларнинг истиқболлари, биомоддий ва 
биоэнергетик сарҳадларнинг ўзаро алоқаси кабилар ҳам жуда кўп баҳс-мунозараларни 
келтириб чиқарди. Атмосфера, литосфера ва гидросферадаги кўпгина глобал геологик, 
метеорологик ва бошқа ҳодисалар ер сайёрасидаги кечажак жараёнларнинг турлича 
изоҳланишига сабаб бўлди. Ҳаёт мавжуд бўлган биосферадаги мураккабликлар эса инсоният 
олдига янгидан-янги жумбоқларни кўндаланг қилиб қўйди. Аллақачонлар пайдо бўлиб, ўз 
тадқиқот объект ва предметларини ўрнини топишга улгурган фанлар, яъни аниқ ва дунёвий 
билимлар кўпгина мунозарали масалаларга ойдинлик киритди. Ижтимоий-гуманитар фанлар 
табиат ва жамият муносабатлари қонуниятларини очди. Техника ва технология, саноат ва 
хўжалик юритиш борасидаги ютуқлар оламнинг айрим ва хусусий манзараларини яралишига 
сабабчи бўлди. Фалсафий дунёқараш оламнинг табиий-илмий манзараси ёрдамида 
ойдинлаштирилади. Бунинг учун эса табиат ҳақидаги фанларнинг энг муҳим ютуқлари бир 
бутунликка (яхлитликка) йўналтирилиши лозим [1]. 
 Фанлар интеграцияси эвазига цивилизациянинг энг ноёб ютуқлари қўлга 
киритилмоқда. Инсоннинг ташқи дунёни ва ўзлигини англаши, одам ва жамият 
муносабатларининг янги қонуниятларини билиб олиши содир бўлмоқда. Ана шундай 
диалектик жараёнда ишлаб чиқаришдек инсон ақл-заковати билан йўлга қўйилган иқтисодий 
ҳодиса етакчи позицияга кўтарилмоқда. Барча саъй-ҳаракатлар инсоннинг саломатлиги, 
тўқлиги ва усти бутлигига, ҳамда маънавий савиясининг ривожланишига хизмат қилиши 
назарда тутилса, ишлаб чиқаришдек кенг кўламли ҳаётий феноменнинг моҳияти 
равшанлашади. Яшаш ва кўпайиш, қуриш ва яратиш, фан ва сиёсат билан шуғулланиш учун 
ҳам ишлаб чиқариш, деҳқончилик ва чорвачиликни йўлга қўйиш лозимдир /2/. 
 Организм ва муҳитнинг ўзаро чамбарчас алоқаси, осмон жисмларининг алоқадорлиги, 
Ердаги ҳаётнинг космик омилларга боғлиқ тарзда кечиши, кишилик жамиятининг ҳаётидаги 
ўзгаришларнинг геологик ва астрофизикавий ҳодисаларга ўзакдошлиги, Ердаги тарихий 
воқеаларнинг Қуёш фаолияти билан боғлиқлиги каби кўпгина нарса ва ҳодисалар фанлар 

тараққиётининг оламни билиб олишдаги муваффақиятли иштироки туфайли маълум бўлди. 
Бундай глобал илмий-ижодий, ижтимоий-маърифий жараёнлар бетўхтов тарзда давом 
этаверади /3/. 
 Узлуксиз таълимнинг муҳим бўғини ҳисобланадиган олий таълимда бўлажак 
геологларга ўқитиладиган «Кимё» ўқув предмети алоҳида ўрин тутади. Она заминнинг 
тузилмаси, табиий ва иқтисодий имкониятлари, фазовий ўрни ва астрогалактик мавқеи каби 
масалалар талабаларда илмий дунёқараш ва оламнинг умумий илмий манзараси ҳақидаги 
тасаввурларни шакллантиради. Шу аснода геология, география ва кимё ўқув предметлариаро 
алоқани ўрнатиш муҳимдир. Чунки Ернинг, унинг атмосфераси ва гидросферасининг кимёвий 
таркиби ва ўзгаришлари ҳақидаги билимларсиз моддий оламни етарлича англаб олиш мумкин 
эмас. Файдали қазилмалар ва улардан фойдаланиш, табиий ресурслар ва уларнинг иқтисодий 
аҳамиятини тушуниш кимёвий билимларсиз амалга ошмайди. Тарихий ва динамик геология, 
табиий ва иқтисодий география курсларидаги аксарият мавзулар мазмунида кимёвий 
маълумотлар акс этиши лозим. Ернинг кимёвий таркиби, тупроқ ва ҳавонинг биогеокимёвий 
аҳамияти, жонли ва жонсиз табиат ўртасидаги кимёвий алоқалар бу фанларнинг интеграцияси 
туфайли инсониятга ойдинлашиб келган /4/. Эндиликда эса ўқув предметлари мазмунида ҳам 
бу масалаларни узвийликда ёритиш зарурати туғилди. Бироқ бу педагогик муаммони ҳал 
этишнинг айрим тўсиқлари мавжуд: 
1. Геология ва географияга оид ўқув адабиётлари мазмунидаги кимёвий материалларнинг 
тарқоқлиги ҳамда тизимсизлиги.  
3. Зарур илмий-методик ёрдамнинг ташкил этилмаганлиги. 
4. Предметлараро алоқа ўрнатишнинг алоҳида тадқиқот объекти ва предмети тарзида 
ўрганилмаганлиги.  
 Геология, география ва кимёдек кўҳна ва дунёвий фанларнинг ўзаро интеграцияси 
муттасил давом этаётган айни даврда таълим тизимидаги бундай нуқсонларни бартараф этиш 
зарурати туғилди. Бунда геология, геокимё, геодезия, геометрия, биогеокимё, космокимё, 
биогеография, антропология ва экология каби фанларнинг маълумотларини ҳам ёрдамга 
чақириш лозим /5/. 
 Кимёвий ва қайта ишлаш саноати ютуқлари геология ва география курсининг таркибий 
компонентига айланиши - дидактик талабдир /6/. Бундай вазифанинг адо этилишида биринчи 
Президентимиз И.А.Каримовнинг “Ўзбекистон-буюк келажак сари” асаридан дастуриламал 
сифатида фойдаланиш мақсадга мувофиқдир /7/.  
 Кимё, геология ва география ўқув предметларининг дидактик ҳамкорлиги эвазига 
талабаларнинг ушбу фанлар бўйича билимлари мустаҳкамланади ҳамда уларнинг моддий ва 
маънавий қадриятларга бўлган муносабатлари ижобий томонга ўзгаради. Қолаверса, геология, 
география ва кимё таълимининг ватанпарварлик тарбияси тамойиллари ҳам бажарилади.  
 Ўзбекистон Республикасини бежизга жаннатмакон диёр дейишмайди. Бу масканнинг 
замину тупроғини тиллоларга баробар, дейиш мумкин. Олтину турфа маъданлар, нефть ва газ, 
кўмир ва шифобахш минерал сув, полиметалл рудалар ва олтингугурт, симоб ва мис, қалай ва 
вольфрам, каолин ва гил каби табиий бойликларимизнинг қадрига етиши ва улардан самарали 
ҳамда мақсадга мувофиқ тарзда фойдаланиши учун ҳам бўлажак ершуносларга кенг кўламли 
кимёвий билимлар берилиши ҳаётий ва биринчи даражали илмий ҳамда илмий-методик 
муаммодир /8/.  
 Хулоса қилиб айтганда, “Кимё” курсининг ўзига хос жиҳати шундан иборатки, бу 
фаннинг интегратив характери кучли ифодаланган ва ундан фанлараро алоқадорликни ташкил 
этиш учун юксак самара билан фойдаланиш мумкин. 
 Ер ва ундаги ҳаётий жараёнларни кимёвий билимлар иштирокисиз идрок қилиб ва 
англаб бўлмайди. Гарчи, кимёвий маълумотларсиз геология, минералогия, геокимё каби 
фанларни, нефть ва газ ҳамда бошқа табиий ресурслар ҳақидаги маълумотларни замон талаби 
даражасида тушунтириб бўлмайди. Шу боисдан ҳам бўлажак геолог, географ ва 
минералогларга “Кимё” курсини тўлақонли тарзда ўқитиш – давр талабидир. 

